
Espediente-zenbakia:  2026-00441  

Kontratu-mota: Zerbitzua 

Kontratuaren xedea: Ondarroako “Pedro Mari Unanue” Musika Eskolan euskaraz eta genero ikuspegiaren 
baitan musika irakasteko zerbitzua 

Kontratatzeko prozedura: Irekia  

Kontratuaren arduraduna: Udal euskara teknikaria 

 
 
0.- SARRERA 
 
Udalak printzipio gidari batzuk ditu euskararen erabilerarako bai berdintasun gaietarako; horien baitan 
gauzatuko da zerbitzu hau. Hortaz, indarrean dauden Udal Berdintasun eta Euskara planetako 
jarraibideak bermatuko dira. 
 
Musika-Eskola Musika irakaskuntzen ikaskuntza hezkuntza-sistemaren barruan dago, araubide 
bereziko irakaskuntzen esparruan. Bere araubidearen oinarria hau da: 64/2024 DEKRETUA, maiatzaren 
21ekoa, Euskal Autonomia Erkidegoko musika- eta dantza-eskolena. 
 
Dekretu horren xedea da Euskal Autonomia Erkidegoan balio akademikoa edo profesionala duten 
tituluak lortzera ez daramaten ikasketak dituzten musika- eta dantza-eskola publiko eta pribatuen 
sorrera eta funtzionamendurako oinarrizko arauak ezartzea. Dekretu horren baitan, musika-
irakaskuntzak indartu nahi dira, besteak beste, jarduera-ardatz hauen bidez: 
- Gutxieneko eskaintza- eta kalitate-baldintza batzuk zehaztea, sisteman sartzen diren herritar 

guztiei, edozein lekutan edo gizarte-eremutan, maila goreneko zerbitzu-kalitatea bermatzeko. 
- Euskal sustrai tradizionaleko musikaren irakaskuntza goi-mailako irakaskuntzan babestea. 
- Musika-eskoletako irakaskuntzak euskal hezkuntza-sistemako hezkidetza-eskolaren eredura 

egokitzea. 
- Musikaren eta dantzaren hezkuntza-eredu inklusibo baten garapenean aurrera egitea, pertsona 

guztiei musika- eta dantza-hezkuntzarako sarbidea bermatuko diena, irisgarritasun unibertsala 
sustatuko duena, guztientzako diseinua bere gain hartuko duena eta banakako premiei erantzungo 
diena, aniztasunaren edozein aldagai har dezaten. 
- Irakasleen eta ikastetxeko gainerako profesionalen hobekuntza eta etengabeko eguneratzea 

sustatzea, Musika eta Dantzako irakaskuntzak hobetzen laguntzeko, berdintasunaren eta genero-
ikuspegiaren arloko prestakuntza eta hezkidetza barne. 

Ondarroako “Pedro Mari Unanue” Musika-Eskola titulartasun publikokoa da. Zerbitzua udalaren 
jabetzako Musika Eskolaren lokaletan emango da, Sabin Arana kaleko 1 zenbakian dagoen eraikinean, 
hain zuzen. 

 
 
1.- XEDEA 
 
Kontratu honen xedea da Ondarroako “Pedro Mari Unanue” Musika-Eskola euskaraz eta hezkidetzaren 
baitan kudeatzea. 
 
 
2.- ZERBITZUAREN HELBURUAK 
 
Helburu nagusia da adin guztietako ikasleei euskarazko kalitatezko musika-irakaskuntza ematea, 
banaka zein taldeka, hezkidetza ikuspegitik eta herriko gizarte-eremuarekiko interakziotik abiatuta.  
 
Helburu zehatzak, berriz, 64/2024 Dekretuan 5.a artikuluan definituta daude, besteak beste, hauek: 
 
– Musika estilo guztiak entzutea bultzatzea eta kritikarako gaitasuna garatzea, bai ikasleengan, bai 
herritarrengan. 
 
– Irakaskuntzaren plangintza eta garapena pertsona bakoitzaren ahalmen eta gaitasunetara eta 
norberaren errealizaziora egokitzea. 
 
– Irakaskuntza inklusiboak eta bidezkoak bermatzea, pertsona guztiek musika-ikasketak egin ahal 
izateko, inolako bazterketarik gabe eta hezkidetza sustatuta.  
 

– Irakasleen eta ikastetxeko gainerako profesionalen hobekuntza eta etengabeko eguneratzea 
sustatzea, musika-irakaskuntzak hobetzen laguntzeko, berdintasunaren eta genero-ikuspegiaren 
arloko prestakuntza eta hezkidetza barne. 
 
– Gaitasun eta bokazio artistikoa duten ikasleak orientatzea eta ondorengo ikasketak –profesionalak 
eta goi-mailakoak– egiteko duten bidea prestatzea. 
 
– Herri-kulturaren garapenean eragin positiboa izatea, ikasleek osatutako taldeen etengabeko jarduera 
publikoaren bidez. 

3. ZERBITZUAREN EZAUGARRIAK 
 

• Kokapena: Udal Musika-Eskola Sabin Arana 1eko eraikinean dago, bertan ezarriko dira jarduera 
nagusiak. 
 
Dena dela, beste lokal batzuk ere erabili ahal izango dira jarduera edo ikuskizun jakin batzuk 
egiteko; betiere, Udaleko dagokion sailarekin koordinatuta eta udalaren oniritzia duela, hala 
nola: Kofradia Zaharra, Kiroldegia, eta Etxelila. 
 
 

• Udal musika eskolaren kudeaketaren baitako arlo nagusiak:  
o Irakaskuntza (banakakoa eta taldekakoa)  
o Jarduera osagarriak (kontzertuak, entzunaldiak…)  
o Matrikulazio- eta administrazio-lanak  

 
• Ikastegiko bolumena, 2025-2026 ikasturteko datuen arabera:  

o 186 ikasle  
o 15 irakasle  
o Idazkari bat 

 
• Eskaintzaren gutxieneko edukia:  

o Instrumentu espezialitateak  
o Musika hizkuntza  
o Talde jarduerak (bandak, orkestrak, abesbatzak…)  

 
• Eskola-orduak eta taldekako jarduerak:  

Oinarrizko irakaskuntzan eman beharreko eskola-orduen kopurua matrikulatzen den ikasle-
kopuruaren arabera zehaztuko da. Hortaz, matrikulazio-datuen arabera zehaztuko dira bai 
orduak bai taldeak. 
 
Taldeka egiteko jardueren gutxieneko kopurua: hiru laguneko taldea. 

 
• Egutegia: ikasturte akademikoa (irailetik ekainera). Eusko Jaurlaritzako Hezkuntza Sailak 

onartutako Musika-Eskolaren egutegia izango da. Ikasleen egutegia edozein dela ere, irakasleen 
urteko jarduera zuzendariak deitutako lehenengo klaustroarekin hasiko da, irailaren 1eko astean 
eta ekainaren 30ean amaituko. Ikasturteko egutegia Udalari jakinarazi behar zaio. 

Adierazitako ikasle-kopuru hori hartuko da erreferentzia eta kopuru hori mantendu edo hobetu beharko 
du lizitatzaileak. Horrez gain, berariaz adierazi behar du bere eskaintzan zenbat ikasle eta zenbat 
matrikula sartu ahal diren bere proiektuan. 
 
 
4.- KONTRATUAREN IRAUPENA. 
 
Kontratuak lau urteko iraupena izango du, 2026-09-01etik 2030-08-31 arte, eta 12 hilabeteko luzapen 
bat egitea aurreikusi da. 
 
Zerbitzua, berriz, ikasturteka emango da eta, horren ondorioetarako, iraila-ekaina bitarteko aldia 
hartuko da ikasturtetzat, biak barne. 
 
 
5.- HEZKUNTZA-ESKAINTZA 
 

64/2024 Dekretuko 44. artikuluan aurreikusitako ondoz ondoko bi maila emango dira:  

1. maila edo kontaktukoa, 0 eta 7 urte bitarteko ikasleentzat.  
2. maila edo espezialitate-hastapena, 8 urtetik aurrera. 
3. maila edo espezialitate-finkapena. 
4. maila edo espezialitate-hobekuntza. 

 
Halaber, gutxieneko espezialitate-eskaintza hau izango dute: 

1.– Instrumentu sinfonikoen eskaintza: 
a) Gutxienez, bi instrumentu-familia, hauen artean: hari igurtzizko instrumentuak, zurezko haize-

instrumentuak eta metalezko haize-instrumentuak. 
b) Gutxienez, bi espezialitate, eskainitako instrumentu-familia bakoitzean. 

 
2.– Teklatu-instrumentuen familia: pianoa, gutxienez. 
 
3.– Beste eskaintza bat: euskal sustrai tradizionaleko instrumentuen familiako espezialitate bi (trikitixa, 
panderu, txistua…) gutxienez. 
 
Emango diren maila horiek guztiak aipatu Dekretuko 45. artikulutik 50. artikulura bitartean daude 
definituta. Era berean, eskaintza osoaren ezaugarriak, helburuak, konpetentziak eta gainerako 
curriculum-elementuak ikastetxearen Hezkuntza Proiektuan jasoko dira. 

5.2.- HEZKUNTZA-EREMU OSAGARRIAK 
 
Errefortzua: Beren interes, ezaugarri eta dedikazioagatik irakaskuntza indartua eskatzen duten 
ikasleentzat sarbide-proba bat gainditzeko, irakaskuntza arautuko erdi-mailako lehen mailara sartzeko 
probetara aurkezteko helburuarekin, Musika-hizkuntza aurreratuko talde bat izango du, eta haren 
edukiak proba hori gainditzeko egokiak izango dira. 
 
 
6.- IRAKASKUNTZEN ANTOLAMENDUA 
 
Musika Eskolan eman beharreko irakaskuntzak mailaka antolatuko dira 64/2024 dekretuko 
“irakaskuntzen egitura” atalean  jasotako baldintzetan. 

Irakas-denborak, orokorrean, hauek izango dira: 
 

MAILA DENBORA 

1. MAILA  

MUSIKA TAILERRA  45 min. astero /taldeka 

  

2. MAILA   

MUSIKA HIZKUNTZA 90 min. astero/taldeka 

PRAKTIKA INSTRUMENTALA/BANAKA 30 min. astero  

TALDEKO JARDUERAK 90 min. astero 

  

3. MAILA  

PRAKTIKA INSTRUMENTALA /BANAKA 30 min. astero 

TALDEKO JARDUERAK 90 min. astero 

  

ABESBATZA 45-60 min. astero, mailaren arabera 

ERREFORTZUA / TALDEKA 90 min. astero 

ABESBATZA  90/180 min. astero, taldeka 

 
Eskola-denbora horiek ikasleen matrikulazioaren eta ratioen arabera aldatu eta egokitu ahal izango 
dira. 
 
Aurreko ataletan adierazitako irakaskuntzez gain, jarduera osagarriak antolatuko ditu esleipendunak, 
gutxienez, egun jakin hauetan:   
 
- Arimen Gaueko eguna  
- Santa Zezili  
- Gabonetako Kontzertua 
- Inauteriak 
- Antxoa Eguna 
- Instrumentu guztien entzunaldia 
- Kurtso amaierako ekitaldia 
 
Aipatutako ekitaldien antolakuntza eta garapena ahalbidetuko dute Musika Eskolako zuzendaritzak eta 
Udaleko dagokion arloak. 
 
 
7.- ZERBITZUARI ATXIKITAKO GIZA BALIABIDEAK. 

Esleipendunak zerbitzua emateko nahikoa langile izan beharko ditu une oro.  
 
Bestalde, musika-tresna irakasleen lanaldiak ikasturtetik ikasturtera aldatu ahal izango dira 
instrumentu bakoitzaren ikasle kopuruaren arabera. 
 
Profil hau eskatuko da: 
 

- Eskolako irakasleek, gutxienez, 64/2024 Dekretuaren 70. artikuluan, maila bakoitzerako 
eskatzen den titulazioa izan beharko dute. 

- Irakasleek Sexu Delitugileen Erregistro Zentralean ez egotea egiaztatzea. 

- Langile guztiek (irakasleek eta irakasle ez direnek) Europako Erreferentzia Markoaren C1 edo 
baliokidea izango dute subrogatu beharreko irakasleei kalterik egin gabe. 

 
8.- ZUZENDARITZA, IKASKETABURUTZA, TUTORETZA ETA JENDEARENTZAKO ARRETA. 
 
Egitura hau izango du: 
- Zuzendaritza 
- Ikasketaburutza 
- Administrari bat 
- Musika Eskolako irakasleen klaustroa: espezialitate guztietako irakasleek osatuko dute. 
 
Zuzendari eta Ikasketaburu kargua betetzen dituzten irakasleek, guztira, astean 14 orduko dedikazioa 
izango dute kargu horien zereginetarako. Kontratazio-organoak antolaketa-irizpideen arabera 
ezarritako dedikazioa da hori. Ordu horien banaketaren zehaztapena Udalari adierazi beharra dago.  
 
Zuzendaria arduratuko da udalarekiko harremanez. Pertsona horrek kudeaketaren kontuak eman 
beharko ditu udalak eskatzen duenean. 
 
Ikasleak edo gurasoak artatzeko, egunean, gutxienez, bi ordu eskainiko dira. Arreta hori antolaketa- 
edo administrazio-arazoei buruz hitz egiteko izango da. Ordu horien zehaztapena Udalari adierazi 
beharra dago.  
 
Ebaluazioko hilabeteetan, beharrezkotzat jotzen badute, ikasleek edo familiek irakasleekin hitz egiteko 
aukera izango dute, eguna, aldez aurretik, adostuta. Nolanahi ere, ebaluazio-bilera ikasle horri 
dagokion gelako azken 15 minutuetan egingo da. 

Jendeari arreta emateko ordutegia: Musika-Eskolako idazkaritza irekita egongo da honako ordutegian, 
egunero: 

- Goizean, 11:30etatik 13:30era.                                                      
- Arratsaldean, 14:30etik 20:00etara. 

Egun horietako batean ordu gehiago sartuko da udalarekin adostuta. 
 
 
9.- MUSIKA-TRESNAK 
 
Musika-tresnak eta bestelako hornidurak erostea: plegu honekin batera, Musika Eskolak dituen 
instrumentuen eta bestelako horniduren zerrenda edo inbentarioa erantsi da (musika-tresnak, 
azpiegitura teknikoa), udal titulartasunak direnak. 
 
Ondarroako Udalak partida espezifiko bat izango du musika-tresnak erosteko, bai eta hornidura txikiak 
eta ohiko erabileraren ondoriozko mantentze-lanak egiteko ere. Udal-titulartasuneko tresnen 
konponketa eta afinazioa Udalak kudeatu eta ordainduko du, baldin eta konpondu beharra ez bada 
gertatu erabilera desegoki batengatik. 
 
Urtero, esleipendunak behar instrumentalak aurkeztu eta justifikatuko ditu, eta, ondoren, Udalak 
dagozkion aurrekontuak eskatuko ditu erosketak planifikatzeko (musika-ekipoak, soinu-ekipoak eta 
abar). Beharrak eta aurrekontuak aztertu ondoren, betiere adostutako aurrekontu-partiden egoera 
kontuan hartuta, udalak erosketaren baldintzak erabakiko ditu. 
 
Ondarroako Udalak erositako tresnak eta ekipamendua Udalaren esku geratuko dira beti. Kontratua 
amaitzean, esleipendunak inbentario eguneratua aurkeztuko du. Agiri honen eranskinean jaso da 
musika-tresnen egungo zerrenda.  
 
 
10.- ESLEIPENDUNAREN BETEBEHARRAK 
 
10.1.- BETEBEHAR TEKNIKOAK 
 
- Esleipendunak musikako eta prestakuntzako oinarrizko ikastaroak emango ditu Euskal Autonomia 
Erkidegoko musika- eta dantza-eskolen 64/2024 Dekretuak xedatutakoaren arabera. 
 
- Bulegoko materiala esleipendunaren kontura izango da; bere baliabide materialak eduki beharko ditu, 
zerbitzuak hala eskatzen badu. 

- Multifuntzio ekipo edo informatikako ekipo gehiago eta beharrezkoak diren gainerako elementuak 
erostea esleipendunaren kontura izango da.   
 
- Kontratuaren xedea Udalak ezarritako jarraibideen arabera beteko du, eta ezarritako eskola-egutegia 
eta eskolak emateko ezarritako ordutegiak errespetatuko ditu. 
 
- Ondarroako musika-taldeen oraina eta etorkizuna bermatzen saiatu beharko du, ikasleak eta 
ikasgaiak talde horien beharretara bideratuz, harremana izanik Musika eskolatik kanpo dauden banda, 
koral, abesbatza eta antzekoekin. 
 
- Herrian dauden beste talde batzuekiko lankidetza eta talde-lana bultzatuko ditu, Eskolaren eta talde 
horien arteko ekitaldien antolaketa bultzatuz. Ikasturte amaieran herrian dagoen Musika bandaren 
eskaintzaren berri emango die ikasleei. Horrez gain, ikasturte hasierako bileran, Udalak talde 
desberdinekin lankidetza egiteko proposamenak ahalko ditu egin, elkarte desberdinen beharretan eta 
eskaeretan oinarrituta. 
 
- Eskolak herriko kultura eta jai ekitaldietan parte hartu beharko du, ikasturtean zehar ikuskizunak eta 
jaialdiak eskainiz, adibidez: Santa Ageda, Antxoa Eguna, Inauteriak, Santa Zezili, Gabonetan… 
 
- Aurreko puntuen garapena ahalbidetuko du Udaleko dagokion Sailak helburu horrekin adostutako 
foroetan parte hartuz. 
 
- Udala eta esleipenduna bildu egingo dira hemen adierazitako helburua ondo betetzen dela 
kontrolatzeko, eta informazio- eta balorazio-bilerak antolatu beharko dituzte, gutxienez, honako 
hauek: 
 

1) Ekainaren lehen hamabostaldian: aurre-inskripzioen emaitzak, irakasgaien bideragarritasuna 
inskripzioen arabera, irakasleen beharra, asteko ordutegien antolaketa, eskola-egutegiaren 
proposamena eta materialak erosteko proposamena. 

2) Irailaren azken astean: ikasturte-hasierako informazio orokorra eta gorabeherak. 

3) Martxoaren lehen astean: helburuen lorpenari buruzko informazioa ematea. 
 
- Ikasturte bakoitzaren amaieran (uztailean), ikasturtean zehar egindako jarduerei eta ikasturte berriari 
buruzko memoria bat aurkeztuko dio Udalari, euskaraz idatzita. Memoria horretan, gutxienez, honako 
atal hauek jaso beharko dira: matrikulazioak (ikasturteko igoerak edo beherakadak eta horien zergatia) 

txosten pedagogikoa, aurreikuspenak, eta aurreikusitako ekitaldi eta ekintzen balorazioak, kartel eta 
argazkiekin lagunduta. Datuak sexuaren arabera jasoko dira. 
 
- Ikasturte bukaeran, asebetetze galdetegia emango zaie guztiei eta horren ondorioak memorian sartu 
beharko dira. 

- Irakasle eta langile guztien euskara-maila egokia dela bermatuko du uneoro. 

- Euskal Herriko Musika Eskolen Elkartean parte hartzea eta horren berri ematea udalari. 

 
10.2.- ADMINISTRAZIOKO BETEBEHARRAK: 
 
- Esleipendunak kontratuaren arduradun bat izendatuko du.  
 
- Esleipendunak zerbitzuaren garapenak eskatzen dituen eragiketen ondorioz hirugarrenei 

eragindako kalteak ordaindu beharko ditu, Administrazioari egotz dakizkiokeen arrazoiengatik 
sortutakoak izan ezik. 

 
- Zerbitzuei atxikitako ondasunak ezin izango dira enbargatu. 

 
- Esleipendunak eskaintzen duen zerbitzuak honako baldintza hauek bete beharko ditu: 
 

• Higiezina, zerbitzuari atxikitako udal instalazioak eta materialak eta Ondarroako Udalak bere 
esku jarriko dituen tresnak egoera onean mantentzea, zerbitzuaren emailearen zabarkeriaren 
ondorioz hondatu den materiala bere kontura konponduz edo birjarriz. 

• Kontratua amaitzean, esleipenduna behartuta dago okupatutako lekua uztera, eta ez du 
eskubiderik izango luzapenak edo kalte-ordainak jasotzeko. 

 
- Esleipendunak bere gain hartuko du bere erantzukizun zibila, bai eta kontratuari atxikitako 

langileena ere, bere hitzarmenaren arabera behar dituen aseguru-polizen bidez, baldin eta polizen 
estaldura kontratuaren indarraldian gertatzen den edozein gertakizun edo gorabeheratara iristen 
bada. 
 

- Datuak Babesteko Legean ezarritakoa betetzeko betebeharra. 
 

- Zerbitzua erregulartasunez eta etengabe ematea, behar den arduraz, eta zerbitzua emateko 
atxikitzen dituen langileen bajak (istripua, gaixotasuna) kontratua indarrean dagoen bitartean 
gertatzen direnak, berehala bete beharko ditu. 

10.3.-EKONOMIKAK: 
 
- TASAK ETA MATRIKULAZIOAK 
 
Ikasleek ordaindu beharreko zenbatekoak Ondarroako Udalak onartutako Ordenantza Fiskalean ageri 
dira.  
 
Esleipendunak egingo ditu matrikulazioak. Ikasleen urteko kupoa bete ondoren, itxaron-zerrenda bat 
osatuko du, eta bertan izena emateko hurrenkerari jarraituko zaio, ikasturtean zehar, bajen ondorioz 
gerta daitezkeen hutsuneak betetzeko. 
 
 
11.- UDALAREN BETEBEHARRAK 
 
1.- ERAIKINA: Ondarroako Udalak Sabin Arana 1eko instalazioak lagako dizkio esleipendunari. Udalaren 
kontura izango dira higiezinaren gastuak, honako kontzeptu hauengatik: 
 
- Musika Eskolaren jardueratik eratorritako gastu arrunta: elektrizitatea, ura, garbiketa, igogailua, 

berogailua, telefonoa, multifuntzio ekipoa, informatika ekipoa, Interneta, suteak itzaltzea. 
 
- Ohiko erabilerak eragindako narriadurak eraikinean eragindako kalteak konpontzeko kontserbazio-

lanak. 
 
- Konponketa-obra sinpleak edo konponketa handiak (egiturari eragiten diotenean), higiezinean 

ustekabeek edo istripuek eragindako kalteak konpontzeko beharrezkoak direnak. 
 
- Eraberritzeko obrak: eraikina handitzea, hobetzea, modernizatzea, egokitzea, egokitzea edo 

sendotzea. 
 
2.- BALIABIDE MATERIALAK:  
 
Ondarroako Udalak multifuntzio ekipo bat eta informatikako ekipo bat jarri ditu Musika Eskolaren esku. 
 
3.- DIRU-LAGUNTZAK 

Ondarroako Udalari dagokio Eusko Jaurlaritzatik musikaren irakaskuntzan laguntzeko, urteko 
deialdiaren bitartez, dirulaguntza jaso ahal izateko behar den tramitazioa betetzea, eta Eskolako 
Zuzendaritzak Udalari eskaera horri erantzuteko behar den informazioa eta txostena ematea. 
 
 
12.- LAN-KONTRATUEN BALDINTZEI BURUZKO INFORMAZIOA. 
 
Langile batzuk subrogatu beharra dago zerbitzu hau emateko. Gaur egun, zerbitzua ematen duen 
kontratistak subrogatu beharreko langileen kontratuen baldintzei buruz emandako informazioa 
eskuratu ahal da “langileen kontratuen lan-baldintzei buruzko datuak” izeneko eranskinean. 
 
 
 

Eranskinetan agiri hauek daude: 

MUSIKATRESNEN EGUNGO ZERRENDA 
SUBROGATU BEHARREKO LANGILEEN LAN-BALINTZEI BURUZKO DATUAK 
 
 

Ondarroan, sinadura digitaleko egunean  
Espedientearen kudeatzailea  

Maite Rey - Udal euskara teknikaria  

LANGILEEN KONTRATUEN LAN-BALDINTZEI BURUZKO DATUAK / SUBROGAZIO-TAULA 

 

Oharra: alde bat dago PLUSetan. 14na orduko dedikazioa 2025-2026an ikasketaburuaren eta zuzendariaren kasuetan. 
Kontratazio honetarako 14 ordu dira, guztira. Beraz doiketa hori eginda; taulako guztirakoa kontratazio honetarako 
293.676,10 € izango da. 

 
LAN-HITZARMENA: Euskal Autonomia Erkidegoko Gizarte Ekimeneko Ikastetxeetako hitzarmen kolektiboa 2017-2021 

LANALDIA* 

KONTRATU-

MOTA

KATEGORIA          Lan-

hitzarmenekoa

OINARRIZKO 

SOLDATA

ANTZINATASUN-

KOPURUA ANTZINATASUNA PLUSAK SOLDATA GORDINA

URTEKO SOLDATA 

GORDINA

GIZARTE 

SEGURANTZA

GUZTIRA URTEKO 

KOSTUA

Irakaslea 1 M. A. I. 43,33% 200 IRAKASLE TITULARRA 1.192,71 0 0,00 0,00 1.192,71 14.312,57 4.601,49 18.914,07

Irakaslea 2 E.V.A. 73,33% 200 IRAKASLE TITULARRA 2.018,50 0 0,00 543,20 2.561,70 30.740,44 9.883,05 40.623,50

Irakaslea 3 M. A. U. 35,00% 200 IRAKASLE TITULARRA 963,42 0 0,00 0,00 963,42 11.561,05 3.716,88 15.277,92

Irakaslea 4 I. J. A. 25,83% 200 IRAKASLE TITULARRA 711,00 0 0,00 0,00 711,00 8.532,05 2.743,05 11.275,11

Irakaslea 5 J. A. P. 51,67% 200 IRAKASLE TITULARRA 1.422,28 0 0,00 0,00 1.422,28 17.067,41 5.487,17 22.554,58

Irakaslea 6 P. M. L. 85,83% 200 IRAKASLE TITULARRA 2.362,58 0 0,00 308,00 2.670,58 32.046,99 10.303,11 42.350,09

Irakaslea 7 Y. L. M. 22,50% 200 IRAKASLE TITULARRA 619,34 0 0,00 107,40 726,74 8.720,90 2.803,77 11.524,67

Irakaslea 8 B. F. C. 46,67% 200 IRAKASLE TITULARRA 1.284,65 0 0,00 0,00 1.284,65 15.415,83 4.956,19 20.372,02

Irakaslea 9 M. E. I. 39,17% 200 IRAKASLE TITULARRA 1.078,21 0 0,00 0,00 1.078,21 12.938,46 4.159,72 17.098,18

Irakaslea 10 A. A. Z. 17,50% 200 IRAKASLE TITULARRA 481,71 0 0,00 0,00 481,71 5.780,52 1.858,44 7.638,96

Irakaslea 11 M. F. E. 24,17% 289 IRAKASLE TITULARRA 665,31 0 0,00 0,00 665,31 7.983,73 2.566,77 10.550,50

Irakaslea 12 N. F. B. 22,50% 289 IRAKASLE TITULARRA 619,34 0 0,00 0,00 619,34 7.432,10 2.389,42 9.821,52

Irakaslea 13 M. A. K. 52,50% 289 IRAKASLE TITULARRA 1.445,13 0 0,00 0,00 1.445,13 17.341,57 5.575,31 22.916,88

Irakaslea 15 J. A. B. 25,00% 200 IRAKASLE TITULARRA 688,16 0 0,00 0,00 688,16 8.257,89 2.654,91 10.912,80

Administraria I. Q. G. 100% 100 IDAZKARITZAKO BURUA 2.271,13 0 0,00 0,00 2.271,13 27.253,56 8.762,02 36.015,58

GUZTIRA 665,00% 297.846,38

Irakaslea 16 I. R.G Eszedentzian 200

* LANALDIA 

OINARRIZKO 

SOLDATA                 

2025-2026              

%100     

ANTZINATASUNA                 

2025-2026           

%100

URTEKO SOLDATA 

GORDINA 

ordainketaldiak

GIZARTE 

SEGURANTZA kostua

alda liteke 

ikasturteko 

matrikulazioaren 

arabera

14

LANALDIA* 

KONTRATU-

MOTA

KATEGORIA          Lan-

hitzarmenekoa

OINARRIZKO 

SOLDATA

ANTZINATASUN-

KOPURUA ANTZINATASUNA PLUSAK SOLDATA GORDINA

URTEKO SOLDATA 

GORDINA

GIZARTE 

SEGURANTZA

GUZTIRA URTEKO 

KOSTUA

IRAKASLEA 100,00% 100 IRAKASLE TITULARRA 2.752,63 0 0,00 0,00 2.752,63 33.031,56 10.619,65 43.651,21

IRAKASLEA 100,00% 100 ZUZENDARIA 2.752,63 0 0,00 343,20 3.095,83 37.149,96 11.943,71 49.093,67

IRAKASLEA 100,00% 100 IKASKETA BURUA 2.752,63 0 0,00 308,00 3.060,63 36.727,56 11.807,91 48.535,47

0,19€/Km

Administraria 100% 100 IDAZKARITZAKO BURUA 2.271,13 0 0,00 0,00 2.271,13 27.253,56 8.762,02 36.015,58

LANGILEA

LANGILEA

GARRAIO PLUSA

EGINBIDEA: Ondarroako Udaleko Alkateak, agiri hau onartu du 2026ko ekainaren25ean 

2026/796 Dekretu bidez. 

